
� GLOSSA

As armai, libers viandants, 
as armai!

DA SILVIO CAMENISCH

S o, gruppa da viandar
senioras e seniors,

avant che nus ans mettain
qua siador a Davos Mon
stein, giain en schanuglias,
urain per ina bella tura ed
in saun return. In senza
sang e plajas. Gugent sin
atgnas chommas, ch’en
char da bara. Nus urain:
Cura che la pizza bain
marvegl, as armai, libers
seniors, as armai! Quellas
vatgas vegnan agressivas.
Ins avess stuì trair si saivs.
Avain nus tuts, tuttas ils
fists da viandar sviluppads
da la Ems? Senza fists na
giain nus betg.

D as Wandern ist des 
Müllers Lust, das Wa 

an dern» è stà ier. Mal mi
dà. Il tun vegn pli scharf. 
Sin sendas da viandar sco 
en la cultura d’autas turs, 
anc, betg sfratgadas en. 
Vatgasmamma cun figlias 
èn sa radicalisadas fitg, er 
da las nossas. Quai che suc
ceda actual è in putsch 
cunter nus manaders dal 
pievel a pe, e si per viandar! 

B un cuntè svizzer, regalà 
da la Ems. Nus essan 

en la guerra! Cunter vatgas
mamma cun las figlias. Las 
mammas pir che las figlias. 
Bleras tatuadas davant e da
vos, e, tge ivers! San gea 

betg sa mover! L’agid deriva 
da l’industria. Quels appa
rats neoliberals da surve
glianza sviluppads da la 
Ems, mussan quant ch’ellas 
sa movan, quanta pischa 
ch’ellas fan, tge temperatu
ra da manaschi ch’ellas han, 
las vatgas, betg la scheffa, 
sch’igl è temp da mulscher. 

O je. Quels ivers 
enorms èn plain sta

gnads, sin stgarpar, sin ex
plodir. Da sbragir e da bra
gir. Na fa quai betg mal? 
Nus umens na savain gea 
betg savair. Tge di il stgaffi
der dal tschiel e da la terra? 
Ha era pers la tschantscha. 
Quai ston quellas ussa te
gnair ora. Quellas duain 
maximar il profit, mantu
nar il chapital. «Die Wirt
schaft ist zu stark von der 
Politik dominiert», giappa 
la scheffa, secca secca, e 
mussa sia pretaisa via bea
mer. Quai crai jau er, qua 
na dastga il dubi uss betg

avair in plaz. La Compa
gnia Rossini ha gia prendì 
plaz en halla da festa.

V atgas malengraziai
vlas! Dastgassan esser 

loschas da purtar quels sen
surs, sviluppads da la Ems. 
Emprima seria èn sponsu
rads èn regalads aposta da 
la scheffa. Kundennähe. 
Datiers da la clientella. A la 
clientella giu qua pitschens 
regals, ed a quella clientella 
si qua dad autas turs ils 
gronds regals. Uschia è 
quai. 

F an ina tschera sco in
franc e settanta, anc

attatgan seniors senioras
tuttafatg innocents, da
schuber cor, vesta alva. Dai
ina giu per il nas cun ils
fists, dai paiverscharf a
quellas rebellas en las rus
nasnas. Ina, uschè insatge
sco agressiva, ha la Wild
hut sajettà cun in culp fi
nal. Quellas sa dostan, crai
jau, cunter la tecnologia
tut per l’industria, quellas
na vulan betg quels appa
rats computerisads enturn
culiez, na, las sa cumpro
vadas brunsinas. Igl è, sche
ti dumondas mai, in cum
bat dal simbol cristian
cunter industrial! nagliur
pli cristian. Tge di il sig
nur Gerhard Pfister cun il
«c» en il center? Ses cussegl
è dumandà. Grazia.

� L’AURA

Sulegl e plievgia il medem di 
Situaziun generala: Era sche la 
Svizra sa chatta a l’ur d’ina zona 
da pressiun auta èsi da far quint 
cun uradis e temporals. 
Oz: La damaun anc sulegliv, vers 
il suentermezdi nivels das cumu
lus e suenter intgins uradis u 
temporals, surtut en mun
togna. Temperatura la 
damaun var 16 grads, il 
suentermezdi var 29 
grads. Cunfin da nulla 
grads sin 3800 meters. Engiadi
na: La damaun detg sulegliv, alu
ra pli e pli surtratg cun intgins 
uradis u temporals. 
Prognosa: Mesemna detg sule
gliv, gievgia alternant surtratg, 
venderdi puspè pli sulegliv. Vers 
saira intgins temporals.

Ferma plievgia a Cuira
La polizia da Cuira ha survegnì
passa 100 cloms d’urgenza su-
enter la ferma plievgia da la 
dumengia notg. Ils pumpiers
sajan stads en acziun a partir da 
las 23.00 cun 40 persunas per 
pumpar or abitaziuns e gara
schas inundadas e per deliberar 
autos bloccads. Persunas na sa

jan betg vegnidas blessadas. Ils 
pumpiers han obtegnì sustegn 
da la polizia, da manaschis in
dustrials, da lavuratoris com
munals sco era d’interpresas da 
construcziun e tgirachanals. Las 
lavurs da rumir hajan cuzzà fin 
la damaun marvegl, scriva la po
lizia da la citad.

10avla festa dal grip a Beiva
La festa dal grip a Beiva ha at-
tratg blers visitaders la dumen-
gia, quai tar temperaturas
miaivlas da stad. Tar blers stans 
hai dà products da crappa, e tgi 
che vuleva pudeva per exempel far
sgrafits, mular craps, u raiver sin 
in grip.

A la festa dal grip hai dentant 
dà er autras attracziuns. Uschia ha 
il ferrer da chavals Hans Andrea 
Fontana da Clugin mussà co ch’in 
chaval vegn enferrà. Plirs chavals 
da Beiva èn vegnids enferrads, 
quai sut l’egliada da blers interes
sads.

Tenda è si – manescha libra a Glion
� (rtr) Il circus Nock è a Glion. 
Ils lavurants ed artists sa prepa-
ran per l’emprima producziun 
da questa saira. Quai vul dir: 
Metter si la tenda, drizzar en ella, 
trenar in zic ubain giudair il temp 
liber. Ed ils animals giaudan il 
pastg alpin savurus. Gia a las set 
la damaun han ils lavurants dal 
Circus Nock cumenzà a metter si 
la tenda gronda. Quai dovra temp 
e coordinaziun. Otg persunas fan 

quai mintga giada. Ed è la tenda 
ina giada fixa, è ella propi fixa. Lu
ra po quai plover ubain suflar – la 
tenda stat. Ella vegn sin il pli in 
zic bletscha. Auter è quai dentant 
sch’igl ha pluvì ditg avant – di Ale-
xandro, il maister da la tenda. Lu
ra na tegnan las francadas betg en 
la terra bletscha. Durant che la 
tenda vegn bajegiada si han ils ar
tists in zic pausa. Els han lungs dis 
da lavur enfin mesanotg. E sche la 

producziun è pir la saira nizzegian 
blers artists la pussaivladad da vi
sitar ils vitgs nua ch’els èn ubain 
da far ina spassegiada. Insaquants 
treneschan era. Perquai che fit 
ston els adina esser – er sch’els han 
per exempel dafraid. Ils animals 
survegnan in curtin là nua ch’els 
en. Qua en il Grischun saja quai 
bel da laschar ordadora ils ani
mals ed i na dettia era nagins pro
blems. En citads saja quai pli grev.

MAD

Avant ch’in chaval survegn in nov fier vegnan las unglas glimadas.
 FOTO F. BELOTTI

